
Маърузачи судья:         Биринчи босқичда раислик 

М.Юсупов         қилган судья: Т.Хасанов 

 

ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА 

СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ 

5915-сонли А Ж Р И М И 
 

2022 йил 27 октябрь куни Тошкент шаҳар суди жиноят ишлари 

бўйича судлов ҳайъатининг апелляция инстанцияси ўз биносида, очиқ суд 

мажлисида, 

раислик қилувчи судья: С.Махаметов,  

судлов ҳайъати судьялари: М.Тургунова ва М.Юсуповлардан 

иборат таркибда, судья катта ёрдамчиси Ш.Сулаймоновнинг котиблигида, 

тарафлардан Тошкент шаҳар прокуратурасининг бўлим прокурори 

С.Акилов, судланувчи А.Зокиров ва унинг адвокати Ш.Қаландарованинг 

иштирокида, жиноят ишлари бўйича Юнусобод туман судининг 2022 йил 

19 августдаги ҳукмига кўра судланган: 

Зокиров Асролхўжа Абдулла ўғли, 

28.02.1993 йил Тошкент шаҳрида туғилган, 

ўзбек, Ўзбекистон фуқароси, оилали, 1 нафар 

фарзанди бор, маълумоти ўрта, вақтинча ишсиз, 

муқаддам: 

1) жиноят ишлари бўйича Юқоричирчиқ туман 

судининг 19.04.2016 йилги ажримига кўра 

Ўзбекистон Республикаси ЖКнинг 266-моддаси 

1-қисми билан юритилган жиноят иши ЖКнинг 

661-моддасига асосан тугатилган; 

2) жиноят ишлари бўйича Сирғали туман 

судининг 17.05.2019 йилги ҳукмига кўра, 

Ўзбекистон Республикаси ЖКнинг 168-моддаси 

3-қисми “б” банди билан 5 йил 6 ой озодликдан 

маҳрум қилиш жазоси тайинланган; 

3) жиноят ишлари бўйича Олмазор туман 

судининг 20.08.2019 йилги ҳукмига кўра, 

Ўзбекистон Республикаси ЖКнинг 168-моддаси 

3-қисми “б” банди билан ЖКнинг 

59-моддаси 8-қисми тартибида 6 йил озодликдан 

маҳрум қилиш жазоси тайинланган; 

4) жиноят ишлари бўйича Янгиҳаёт туман 

судининг 14.01.2022 йилги ҳукмига кўра, 

Ўзбекистон Республикаси ЖКнинг 169-моддаси 

2-қисми “в,г” бандлари билан, ЖКнинг 

60, 61-моддаси тартибида 4 йил 1 ой озодликдан 

маҳрум қилиш жазоси тайинланган; 

5) жиноят ишлари бўйича Тошкент туман 

судининг 03.03.2022 йилги ҳукмига кўра, 

Ўзбекистон Республикаси ЖКнинг 169-моддаси 

3-қисми “а” банди билан, ЖКнинг 

59-моддаси 8-қисми тартибида 5 йил 3 ой 

озодликдан маҳрум қилиш жазоси тайинланган; 

6) жиноят ишлари бўйича Сирғали туман 

судининг 18.05.2022 йилги ҳукмига кўра, 

Ўзбекистон Республикаси ЖКнинг 168-моддаси 

4-қисми “а” банди билан, ЖКнинг 59-моддаси 

8-қисми тартибида 8 йил 1 ой озодликдан 

маҳрум қилиш жазоси тайинланган; жазо 

муддатини ўтаётган, Тошкент шаҳри, Сирғали 

тумани, Қўйлиқ 6-мавзеси, 1-уй, 71-хонадонда 

истиқомат қилувчи, мазкур иш бўйича 

“қамоққа олиш” эҳтиёт чораси қўлланилган, 

6.12.2021 йилдан қамоқда сақланаётган, айблов 

хулосаси нусхасини ўз вақтида олганга 

нисбатан чиқарилган ҳукм устидан судланувчи А.Зокиров томонидан 

келтирилган апелляция шикоятига асосан жиноят ишини апелляция 

тартибида кўриб чиқиб, қуйидагиларни 

А Н И Қ Л А Д И: 

Суд ҳукмига кўра, А.Зокировга Ўзбекистон Республикаси ЖКнинг 

168-моддаси 3-қисми “б” банди билан иш ҳақининг 20 фоизи миқдорини 

давлат даромади ҳисобига ушлаб қолган ҳолда 2 йил ахлоқ тузатиш ишлари 

жазоси, ЖКнинг 61, 59-моддаси 8-қисми тартибида 8 йил 2 ой муддатга 

озодликдан маҳрум қилиш жазоси тайинланган. 

Депозит ҳисоб рақамига топширилган 3.700.000 сўмнинг 

2.200.000 сўми жабрланувчи А.Бурановга, 1.500.000 сўми жабрланувчи 

И.Толибжоновга қайтарилиши белгиланган.  

Манфаатдор томонларга судланувчилардан етказилган бошқа моддий 

ва маънавий зарарни ундириш масаласида фуқаролик судларига мурожаат 

қилиш ҳуқуқига тушунтирилган. 

Иш ҳужжатларига кўра, Д.Галямов, 2021 йил 13 октябрь куни, 

ўзининг жиноий шериги А.Зокиров билан тил бириктириб, ўзганинг 

мулкини фирибгарлик йўли билан такроран қўлга киритиш мақсадида, 

Джураев Ғулом Абдуллаевичнинг “ОЛХ” ижтимоий тармоғида ижара 

асосида яшаш учун хонадон қидираётганидан фойдаланиб, “ОЛХ” 

ижтимоий тармоғида унга ўзини гўёки Чилонзор тумани М.Улуғбек метро 

бекати олдидаги кўп қаватли уйларда жойлашган хонадонлардан бирининг 

эгаси сифатида таништириб, ушбу хонадоннинг ижара пули ойига 

3.000.000 сўм бўлишини, Ғ.Джураев олдиндан 500.000 сўм пулни ўзининг 

номига расмийлаштирилган пластик картасига ўтказиб берса, уни қайд 

этилган манзилдаги хонадонни, бошқа ижарачиларга бериб юбормасликка 

ишонтириб, Ғ.Джураев 500.000 сўм пулини Д.Галямовнинг номига 

расмийлаштирилган пластик картага ўтказиб берганидан кейин, унга берган 

ваъдасини бажармасдан пулни ўзларининг шахсий эҳтиёжлари учун 

сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 23 октябрь кунидан 27 октябрь кунига қадар бўлган вақт 

оралиғида, ўзининг жиноий шериги А.Зокиров билан жиноий тил 

бириктириб, олдиндан тузилган режага кўра, ўзганинг мулкини 

фирибгарлик йўли билан такроран қўлга киритиш мақсадида, Ҳудаярова 

Лайло Абдисалимовнанинг “ОЛХ” ижтимоий тармоғида ижара асосида 

яшаш учун хонадон қидираётганидан фойдаланиб, “ОЛХ” ижтимоий 

тармоғида унга ўзини гўёки Юнусобод тумани Бодомзор метро бекати 

олдидаги кўп қаватли уйларда жойлашган хонадонлардан бирининг эгаси 

сифатида таништириб, ушбу хонадон учун Л.Худаярова 2.700.000 сўм 

миқдоридаги пулларни ўзининг номига расмийлаштирилган пластик картага 

ўтказиб юборса, уни қайд этилган манзилдаги хонадонга 2 кун ичида кўчиб 

ўтишига ваъда бериб, Л.Худаярова 2.700.000 сўм миқдоридаги пулларни 

пластик карта орқали Д.Галямовнинг номига расмийлаштирилган пластик 

картага ўтказиб берганидан кейин унга берган ваъдасини бажармасдан 

пулларни ўзларининг шахсий эҳтиёжлари учун сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 25 октябрь куни А.Зокиров билан жиноий тил 

бириктириб, ўзганинг мулкини фирибгарлик йўли билан такроран қўлга 

киритиш мақсадида, Юсупова Орастахон Фазлиддин қизининг “ОЛХ” 

ижтимоий тармоғида ижара асосида яшаш учун хонадон қидираётганидан 

фойдаланиб, унга ўзини гўёки Чилонзор тумани Чилонзор метро бекати 

атрофидаги кўп қаватли уйларда жойлашган хонадонлардан бирининг эгаси 

сифатида таништириб, ушбу хонадон учун О.Юсупова 1.500.000 сўм 

миқдоридаги пулларни пластик карта орқали ўзининг номига 

расмийлаштирилган пластик картага тўлаб берадиган бўлса, ушбу 

хонадонни бошқа ижарачиларга бериб юбормасликка ишонтириб, 

О.Юсупова 1.500.000 сўм миқдоридаги пулларни пластик карта орқали 

Д.Галямовнинг номига расмийлаштирилган пластик картага ўтказиб 

берганидан кейин унга берган ваъдасини бажармасдан пулларни ўзларининг 

шахсий эҳтиёжлари учун сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 11 ноябрь кунидан 13 ноябрь кунига қадар бўлган вақт 

оралиғида, жиноий шериги А.Зокиров билан жиноий тил бириктириб, 

ўзганинг мулкини фирибгарлик йўли билан такроран қўлга киритиш 

мақсадида, Исакова Юлдуз Тиллабаевнанинг “ОЛХ” ижтимоий тармоғида 

ижара асосида яшаш учун хонадон қидираётганидан фойдаланиб, “ОЛХ” 

ижтимоий тармоғида унга ўзини гўёки, Чилонзор тумани Чилонзор метро 

бекати атрофидаги кўп қаватли уйларда жойлашган хонадонлардан 

бирининг эгаси сифатида таништириб, ушбу хонадон учун Ю.Исакова 

2.700.000 сўм миқдоридаги пулларни, пластик карта орқали ўзининг номига 

расмийлаштирилган пластик картага тўлаб берадиган бўлса,  унга қайд 

этилган манзилдаги хонадонга 4 кун ичида кўчиб ўтишига ваъда бериб, 

Ю.Исакова 2.700.000 сўм пулларни пластик карта орқали Д.Галямовнинг 

номига расмийлаштирилган пластик картага тўлаб берганидан кейин, унга 

берган ваъдасини бажармасдан пулларни ўзларининг шахсий эҳтиёжлари 

учун сарфлаб юборишган. 

Бундан ташқари Д.Галямов ўзининг жиноий ҳаракатларини давом 

эттириб, 2021 йил 15 ноябрь куни жиноий шериги А.Зокиров билан жиноий 

тил бириктириб, ўзганинг мулкини фирибгарлик йўли билан такроран қўлга 

киритиш мақсадида, Носиржонов Нодирбек Равшанбек ўғлининг “ОЛХ” 

ижтимоий тармоғида ижара асосида яшаш учун хонадон қидираётганидан 

фойдаланиб, “ОЛХ” ижтимоий тармоғида унга ўзини гўёки Чилонзор 

тумани “Новза” метро бекати атрофидаги кўп қаватли уйларда жойлашган 

хонадонлардан бирининг эгаси сифатида таништириб, ушбу хонадон учун 

Н.Носиржонов 1.470.000 сўм миқдоридаги пулларни, пластик карта орқали 

ўзининг номига расмийлаштирилган пластик картага тўлаб берадиган бўлса, 

унга қайд этилган манзилдаги хонадонга 5 кун ичида кўчиб ўтишига ваъда 

бериб, Н.Носиржонов 1.470.000 сўм пулларни Д.Галямовнинг пластик 

картасига ўтказиб берганидан кейин, унга берган ваъдасини бажармасдан 

пулларни ўзларининг шахсий эҳтиёжлари учун сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 26 ноябрь куни жиноий шериги А.Зокиров билан жиноий 

тил бириктириб, ўзганинг мулкини фирибгарлик йўли билан такроран қўлга 

киритиш мақсадида, Муротқулова Муборак Райимберди қизининг “ОЛХ” 

ижтимоий тармоғида ижара асосида яшаш учун хонадон қидираётганидан 

фойдаланиб, “ОЛХ” ижтимоий тармоғида унга ўзини гўёки Чилонзор 

тумани, М.Улуғбек метро бекати атрофидаги кўп қаватли уйларда 

жойлашган хонадонлардан бирининг эгаси қилиб таништириб, ушбу 

хонадон учун М.Муротқулова 100 АҚШ доллари миқдоридаги пулларни 

бошланғич тўлов сифатида берса, бошқа ижарачиларга хонадонни бериб 

юбормасликка ишонтириб, М.Муротқуловадан 100 АҚШ долларини қўлга 

киритиб, унга берган ваъдасини бажармасдан пулларни ўзларининг шахсий 

эҳтиёжлари учун сарфлаб юборишган. 

Ўзбекистон Республикаси Марказий банкнинг маълумотига кўра, 

26.11.2021 йилда 1 АҚШ доллари Ўзбекистон Республикаси сўмига 

нисбатан қиймати 10.745,40 сўм бўлиб, 100 АҚШ доллари 1.074.540 сўмни 

ташкил қилган. 

Бундан ташқари Д.Галямов ўзининг жиноий ҳаракатларини давом 

эттириб, 2021 йил 03 декабрь куни жиноий шериги А.Зокиров билан 

жиноий тил бириктириб, ўзганинг мулкини фирибгарлик йўли билан 

такроран қўлга киритиш мақсадида, Талибжанов Исломбек Файзулла 

ўғлининг “ОЛХ” ижтимоий тармоғида ижара асосида яшаш учун хонадон 

қидираётганидан фойдаланиб, унга ўзини гўёки, Юнусобод тумани 

11-мавзеда жойлашган кўп қаватли уйларда жойлашган хонадонлардан 

бирининг эгаси сифатида таништириб, ушбу хонадон учун И.Талибжанов 

1.500.000 сўм миқдоридаги пулларни бошланғич тўлов сифатида, 

Д.Галямовнинг номига расмийлаштирилган пластик картага тўлаб 

берадиган бўлса, хонадонни бошқа ижарачиларга бериб юбормасликка 

ишонтириб, унга берган ваъдасини бажармасдан пулларни Д.Галямовнинг 

номига расмийлаштирилган пластик картага ўтказиб олишга эришиб, ушбу 

1.500.000 сўм миқдоридаги пулларни ўзларининг шахсий эҳтиёжлари учун 

сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 03 декабрь куни жиноий шериги А.Зокиров билан 

жиноий тил бириктириб, ўзганинг мулкини фирибгарлик йўли билан 

такроран қўлга киритиш мақсадида, Ортиқов Одилжон Жуманазар ўғлининг 

“ОЛХ” ижтимоий тармоғида ижара асосида яшаш учун хонадон 

қидираётганидан фойдаланиб, унга ўзини гўёки, Юнусобод тумани 

8-мавзеда жойлашган кўп қаватли уйларда жойлашган хонадонлардан 

бирининг эгаси сифатида таништириб, ушбу хонадон учун О.Ортиқов 

500.000 сўм миқдоридаги пулларни бошланғич тўлов сифатида, ўзининг 

номига расмийлаштирилган пластик картага тўлаб берадиган бўлса, 

хонадонни бошқа ижарачиларга бериб юбормасликка ишонтириб, 

О.Ортиқов томонидан Д.Галямовнинг пластик картасига 500.000 сўм пул 

ўтказиб берилгандан кейин, унга берган ваъдасини бажармасдан пулларни 

ўзларининг шахсий эҳтиёжлари учун сарфлаб юборишган. 

Бундан ташқари, Д.Галямов ўзининг жиноий ҳаракатларини давом 

эттириб, 2021 йил 04 декабрь куни, жиноий шериги А.Зокиров билан 

жиноий тил бириктириб, ўзганинг мулкини фирибгарлик йўли билан 

такроран қўлга киритиш мақсадида, Нуриддинов Сардор Тўлқин ўғлининг 

“ОЛХ” ижтимоий тармоғида ижара асосида яшаш учун хонадон 

қидираётганидан фойдаланиб, унга ўзини гўёки Чилонзор тумани, Чилонзор 

тумани 6-мавзе атрофидаги кўп қаватли уйларда жойлашган хонадонлардан 

бирининг эгаси қилиб таништириб, ушбу хонадон учун С.Нуриддиновдан 

3.000.000 сўм миқдоридаги пулларни нақд кўринишда ва 1.000.000 сўм 

миқдоридаги пулларни, ўзининг номига расмийлаштирилган пластик 

картага ўтказиб олишга эришиб ва хонадонни бошқа ижарачиларга бериб 

юбормасликка ишонтириб, унга берган ваъдаларини бажармасдан пулларни 

ўзларининг шахсий эҳтиёжлари учун сарфлаб юборишган. 

Бундан ташқари Д.Галямов ўзининг жиноий ҳаракатларини давом 

эттириб, 2021 йил 07 декабрь кунидан 2021 йилнинг 08 декабрь кунига 

қадар бўлган вақт оралиғида, ўзганинг мулкини фирибгарлик йўли билан 

такроран қўлга киритиш мақсадида, Буранов Алишер Ташалиевичнинг 

“ОЛХ” ижтимоий тармоғида ижара асосида яшаш учун хонадон 

қидираётганидан фойдаланиб, унга ўзини гўёки, Чилонзор тумани Чилонзор 

метро бекати атрофидаги кўп қаватли уйларда жойлашган хонадонлардан 

бирининг эгаси қилиб таништириб, ушбу хонадон учун А.Бурановдан 

100 АҚШ доллари ва 1.100.000 сўм миқдоридаги пулларни қўлга киритишга 

эришиб, хонадонни бошқа ижарачиларга бериб юбормасликка А.Бурановни 

ишонтириб, унга берган ваъдаларини бажармасдан пулларни ўзларининг 

шахсий эҳтиёжлари учун сарфлаб юборган. 

Ўзбекистон Республикаси Марказий банкнинг маълумотига кўра, 

08.12.2021 йилда 1 АҚШ доллари Ўзбекистон Республикаси сўмига 

нисбатан қиймати 10.479,24 сўм бўлиб, 100 АҚШ доллари 1.047.924 сўмни 

ташкил қилган. 

Бундан ташқари Д.Галямов ўзининг жиноий харакатларини давом 

эттириб, 2021 йил 09 декабрь куни, ўзганинг мулкини фирибгарлик йўли 

билан такроран қўлга киритиш мақсадида, вояга етмаган 07.08.2004 йилда 

туғилган Темиров Нуриддинжон Носиржон ўғлининг “ОЛХ” ижтимоий 

тармоғида ижара асосида яшаш учун хонадон қидираётганидан фойдаланиб, 

унга ўзини гўёки, Чилонзор тумани Чилонзор метро бекати атрофидаги кўп 

қаватли уйларда жойлашган хонадонлардан бирининг эгаси қилиб 

таништириб, ушбу хонадон учун Н.Темировдан 2.100.000 сўм миқдоридаги 

пулларни нақд кўринишда қўлга киритиб, хонадонни бошқа ижарачиларга 

бериб юбормасликка ишонтириб, унга берган ваъдасини бажармасдан 

пулларни ўзининг шахсий эҳтиёжлари учун сарфлаб юборган. 

Бундан ташқари Д.Галямов ўзининг жиноий ҳаракатларини давом 

эттириб, 2021 йил 24 ноябрь куни ягона мақсадни кўзлаб, ўзганинг мулкини 

фирибгарлик йўли билан такроран қўлга киритиш мақсадида, Хасанов 

Асатулла Изатуллаевичнинг “ОЛХ” ижтимоий тармоғида ижара асосида 

яшаш учун хонадон қидираётганидан фойдаланиб, унга ўзини гўёки, 

Юнусобод тумани Минор метро бекати атрофидаги кўп қаватли уйларда 

жойлашган хонадонлардан бирининг эгаси қилиб таништириб, ушбу 

хонадон учун А.Хасановдан 80 АҚШ доллари миқдоридаги пулларни, 

ўзининг номига расмийлаштирилган пластик картага 873.000 сўм 

эквивалент ҳисобида ўтказиб олишга эришиб ва хонадонни бошқа 

ижарачиларга бериб юбормасликка ишонтириб, унга берган ваъдаларини 

бажармасдан пулларни ўзларининг шахсий эҳтиёжлари учун сарфлаб 

юборган. 

Ўзбекистон Республикаси Марказий банкнинг маълумотига кўра, 

24.11.2021 йилда 1 АҚШ доллари Ўзбекистон Республикаси сўмига 

нисбатан қиймати 10.912.5 тийин бўлиб, 80 АҚШ доллари 873.000 сўмни 

ташкил қилган. 

Мазкур ҳукм билан Д.Галямов ҳам судланган бўлиб, шикоят ёки 

протест бўлмаганлиги сабабли ҳукмнинг унга оид қисми муҳокама 

қилинмайди. 

Судланувчи А.Зокиров апелляция шикоятида қилмишидан 

пушаймонлигини, оилавий шароити оғирлигини билдириб, ЖКнинг 

57-моддасини қўллаб, енгиллик беришни сўраган. 

Апелляция инстанциясида А.Зокиров айбига тўлиқ иқрорлик 

билдириб, енгиллик беришни сўради. 

Апелляция инстанцияси, иш бўйича судья М.Юсуповнинг 

маърузасини, прокурор С.Акиловнинг суд ҳукмини ўзгаришсиз, 

келтирилган апелляция шикоятини қаноатлантирмасдан қолдиришни сўраб 

берган хулосасини, судланувчи А.Зокиров ва унинг адвокати 

Ш.Қаландарованинг апелляция шикоятини қувватлаб, енгиллик бериш 

ҳақидаги фикрларини тинглаб, апелляция шикоятидаги важларни атрофлича 

муҳокама қилиб, иш ҳужжатларини батафсил ўрганиб чиқиб, қуйидагиларга 

асосан суд ҳукмини ўзгаришсиз қолдиришни лозим топади. 

Биринчи инстанция суди томонидан жиноят ишини судда кўришда 

Ўзбекистон Республикаси ЖПКнинг 22, 26-моддалари талабларига тўлиқ 

риоя қилинган. 

Суд ҳукмида баён этилган хулосалар ҳақиқий иш ҳолатига мувофиқ 

бўлиб, ушбу хулосалар суд муҳокамасида Ўзбекистон Республикаси 

ЖПКнинг 95-моддаси тартибида баҳоланган далиллар билан 

асослантирилган. 

Апелляция судлов ҳайъати, А.Зокировнинг жиноят содир этишдаги 

айби, жабрланувчилар ва гувоҳларнинг кўрсатувлари, тилхатлар, 

юзлаштириш баённомалари ҳамда жиноят ишида тўпланган бошқа далиллар 

йиғиндиси билан тўлиқ исботланган деб ҳисоблайди. 

Биринчи инстанция суди А.Зокировнинг жиноий ҳаракатларини 

Ўзбекистон Республикаси ЖКнинг 168-моддаси 3-қисми “б” банди билан 

тўғри квалификация қилган. 

Апелляция инстанцияси суди, апелляция шикоятидаги важларни 

атрофлича муҳокама қилиб, биринчи инстанция суди жазо тури ва 

миқдорини тайинлашда Ўзбекистон Республикаси Олий Суди Пленумининг 

03.02.2006 йилдаги «Судлар томонидан жиноят учун жазо тайинлаш 

амалиёти тўғрисида»ги 1-сонли қароридаги тушунтиришларига амал қилиб, 

унинг шахсини, айбига иқрорлигини, иш бўйича етказилган моддий зарар 

қопланганлигини, шунингдек жиноятнинг хусусияти, ижтимоий хавфлилик 

даражасини инобатга олиб, модда санкциясида назарда тутилган ахлоқ 

тузатиш ишлари жазоси тайинлаб, ЖКнинг 59-моддаси 8-қисми тартибида 

тайинланган жазога илгарги ҳукм билан тайинланган жазони қисман қўшиб, 

узил-кесил жазо тайинлаб тўғри хулосага келган деб ҳисоблайди. 

Ўзбекистон Республикаси ЖПК 49726 ва 49731-моддаларига амал 

қилиб, апелляция инстанцияси судлов ҳайъати 

А  Ж  Р  И  М    Қ  И  Л  Д  И : 

Жиноят ишлари бўйича Юнусобод туман судининг 2022 йил 

19 августдаги ҳукмининг Зокиров Асролхўжа Абдулла ўғлига оид қисми 

ўзгаришсиз, апелляция шикояти қаноатлантирилмасдан қолдирилсин. 

Ажримдан норози тарафлар Ўзбекистон Республикаси ЖПКнинг 

498-моддасига асосан Ўзбекистон Республикаси Олий судига кассация 

тартибида шикоят бериши ёки протест билдириши мумкин. 

 
Раислик қилувчи судья:   /имзо/    С.Махаметов 

Ҳайъат судьялари:    /имзо/    М.Тургунова 

      /имзо/    М.Юсупов 
Аслига тўғри: 

Ҳу
ж

ж
ат

 и
м

зо
ла

нг
ан

: Ю
су

по
в 

М
ус

а 
Аб

ду
ра

хм
он

ов
ич

, 2
7.

10
.2

02
2

1-1004-2206/624


